
	క.	
బంగరుపళ్లెములోపల

రంగుగఁ పరమాన్న మునుప రాజసమున న

య్యంగనయుఁ దాను మది ను

ప్పొంగుచు బువ్వము భుజించె భూవిభుఁ డెలమిన్.

భోజనవచనం

		
అంత నమ్మరునాఁడు రాజచంద్రమహీకాంతుండు విజయరాఘవనృపాలు

చెంతకు వచ్చి బంధుపరిజనంబులతోడం గూడ మీర లిందు విందారగించవలె

నని విన్నవించిన, మన్ననమీర నామన్నారుదాసమహీపాలుండును నట్ల

కానిమ్మని యంగీకరించి, చుట్లనున్న మంత్రిసామంతమహీకాంతప్రము

ఖులు వింతశృంగారంబు మీరఁ దనచెంతఁ జనుదేర, సామాణిధూపధూమ

రమణీయంబును, తమ్మటపటహధవళశంఖాదినానావిధవాద్యసంఘసంకులం

బును, అంగనాజనసంగీతభంగీతరంగితంబును, రంభాస్తంభసంభావితద్వార

దేశంబును, కంజనయనామంజీరశింజితరంజితంబును నగు నొక్కభవన

రాజంబునకు వచ్చి యచ్చట నాణిముత్యంబుల రాణింప రంగుమీరు రంగ

వల్లిక లమర్చిన చొక్కం బగు నొక్కయెడ రంగారు బంగారుటనఁటి

యాకులును, వన్నెగలుగఁ దీరిన పసిఁడిగిన్నియలును, మిన్నగల దొన్నె

లును, తీరుమీరు కోరలునుంచి దొడ్డ యడ్లిగలమీఁద నిద్దంపుటపరంజిపెద్ద

పళ్లెరంబు పెట్టి, ఆ యోర నెంచదగు నంచలరీతిని మెండుగల గండుమీల

లీలను, గండభేరుండంబులకైవడిఁ జేసిన నవరత్నమయంబు లగు గిండుల

నిండ గంధోదకంబులు నించి, యందంద తక్కినదొరల కందఱికి నపరంజి

యనఁటియాకులును, హరివాణంబులు నమర్చియున్నం గని యామన్నారు

దాసమహీపాలుఁడు హెచ్చువెల పచ్చరాపీటపయిం గూర్చుండే. తక్కిన

బంధుపరిజనవర్గంబులు బంతులై యథోచితంబుగాఁ గూర్చున్నయనంతరంబ,

సంతసంబున నింతులు తేటపన్నీటఁ గరాంబుజంబులుఁ గడిగి, పసిండిచట్టులు

చట్టువంబులు మొదలగు విచిత్రంబు లగు పాత్రంబులు పాణిపద్మంబులం

బూని, యల్ల విజయరాఘవనృపాలపళ్లెరంబు మొదలుకొని సకలనృపాల

పాత్రంబుల నొప్పుగల కప్పురపుభోగివంటకంబును, మెప్పుగల పప్పులును,

హృద్యంబు లగు సద్యోఘృతంబులును, గొప్ప లగు నప్పడంబులును,

నూరారువగల నింపుగల తాలింపుఁగూరలును, నుల్లంబు రంజిల్లఁజేయు

బీరంజియును, నెక్కుడు వాసనలు గలుగ వండిన కుక్కుటాండంబులును,

పసిమిపస దియ్యని తియ్యగూరలును, కారమ్ము లగు కమ్మఁగూరలును,

రుచుల మేలిమిగల పాలకోడియును, పొంక మగు కుంకుమకోడియును,

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

